
				এই পাতাটির মুদ্রণ সংশোধন করা প্রয়োজন। 
SS O ঐতিহাসিক চিত্র।
পয়ে আরাকাণ প্রদেশে আশ্রয় গ্ৰহণ করিতে বাধ্য করেন । তথায় সা সুজার মৃত্যু হইলে, মীরজুমা বাঙ্গলার সুবাদার হইয়া পূর্ববঙ্গেই অবস্থান করিতে থাকেন, এবং আসাম, কুচবিহার প্রভৃতি আক্রমণের পর অবশেষে ঢাকায় আসিয়া তাহার জীবনবায়ুর অবসান হয়। র্তাহার পরেই সুপ্ৰসিদ্ধ সায়েস্তা খাঁ বাঙ্গলার সুবাদারীর ভার প্রাপ্ত হইয়াছিলেন। সেই সময়ে আবার আরাকাণী ও পর্তুগীজ দসু্যদিগের উপদ্রব আরম্ভ হওয়ায় তিনি ঢাকাতেই রাজধানী পুনঃস্থাপিত করিতে বাধ্য হন। খৃষ্টীয় অষ্টাদশ শতাব্দীর প্রারম্ভে মুর্শিদ কুলি খাঁ মুর্শিদাবাদে রাজধানী স্থাপন করেন, এবং মুর্শিদাবাদই বাঙ্গল বিহার ও উড়িষ্যার শেষ মুসল্মান রাজধানী।
সপ্তদশ শতাব্দীর শেষভাগে যৎকালে ঢাকা বাঙ্গলার রাজধানী পদে প্রতিষ্ঠিত ছিল, সেই সময়ে বাণিজ্যাদি ব্যাপারে ইহার অত্যন্ত শ্ৰীবৃদ্ধি সাধিত হয় । নবাব সায়েস্তা খ্যার শাসন সময়ে ঢাকা বিশেষ রূপ উন্নতি লাভ করে। রাজস্ব, বাণিজ্য ও অন্যান্য ব্যবসায়ের জন্য ঢাকা নগরীতে প্ৰতিনিয়ত অর্থের প্ৰয়োজন হইত, সেই জন্য হীরানন্দ ইহাতে একটি গাদী স্থাপিত করিয়াছিলেন। মাণিকচাঁদ সেই গদীর ভার প্রাপ্ত হইয়াছিলেন, ইত্যা পূৰ্ব্বে উল্লিখিত হইয়াছে। মাণিক চাদ অত্যন্ত কাৰ্য্যদক্ষ ছিলেন, তিনি দিন দিন ঢাকার গদীর উন্নতি সাধন করিতে লাগিলেন। তৎকালে স্বর্ণপ্ৰসবিনী বঙ্গভূমি বাণিজ্যস্রোতে প্ৰতিনিয়ত ভাসমান থাকায় ঢাকার গাদী শেঠদিগের মধ্যে বিশেষ রূপে উন্মতি লাভ করে। এমন কি দিল্লী, আগরার গদী অপেক্ষা ইহারই প্ৰসিদ্ধি রাষ্ট্র হইয়া পড়ে। যৎকালে মাণিকচাঁদ ঢাকায় গদীয়ানের কাৰ্য্য করিতেছিলেন, সেই সময়ে সম্রাট আরঙ্গজেবের পৌত্ৰ আজিম ওস্মান বাঙ্গলার সুবাদারী পদে প্রতিষ্ঠিত ছিলেন । র্তাহার সহিত মাণিকচাঁদের যথেষ্ট পরিচয় হয়। অনেক সময়ে নবাবকে শেঠদিগের গদী হইতে অর্থাদি লইতে হইত বলিয়া এই পরিচয় ঘটয়াছিল। এই সময়ে মুর্শিদ কুলি খাঁ বাঙ্গলার দেওয়ান হইয়া ঢাকায় উপস্থিত হইলেন । রাজস্ব বিষয়ের সমস্ত ভার দেওয়ানের প্রতি ন্যস্ত থাকায় মাণিকচাদের সহিত অল্প দিনের মধ্যেই পরিচয় হইল। কেবল পরিচয় বলিয়া

